
浪淘沙 南唐-李煜
帘外雨潺潺， 春意阑珊。
罗衾不耐五更寒。
梦里不知身是客，
一晌贪欢。
独自莫凭栏！
无限江山，
别时容易见时难。
流水落花春去也，
天上人间！

蝶恋花 苏轼

庭院深深深几许，
杨柳堆烟、帘幕无重数。
玉勒雕鞍游冶处，
楼高不见章台路。
雨横风狂三月暮，
门掩黄昏、无计留春住。
泪眼问花花不语，
乱红飞过秋千去。

